
СОЗИШНОМА
оид ба амалӣ намудани фаъолияти муштараки 
давлатҳои иштирокчии Иттиҳоди Давлатҳои Мустақил дар соҳаи таҳқиқ ва истифодабарии фазои кайҳонӣ бо мақсадҳои осоишта

Ҳукумати давлатҳои иштирокчии Созишномаи мазкур, ки минбаъд Тарафҳо номида мешаванд,
бо дарки аҳаммияти муҳим доштани илм ва техникаи кайҳонӣ барои рушди иҷтимоию иқтисодӣ ва илмию техникии давлатҳои иштирокчии ИДМ,
дар асоси идроки муҳиммияти рушди иқтидори илмию техникӣ ва саноатии давлатҳои иштирокчии ИДМ, ки ба азхудкунии фазои кайҳонї равона карда шудаанд,
бо изҳори ҳавасмандӣ ба муттаҳидшавии кўшишњо дар соҳаҳои мухталифи таҳқиқот ва истифодабарии фазои кайҳонӣ бо мақсадҳои осоишта,
бо эътирофи аҳаммияти амалӣ ва манфиатҳои мутақобилаи њарчи бештари имконпазир аз ҳамкории байналмилалии мақсаднок дар соҳаи фаъолияти кайҳонӣ, ки ба тиљоратї илмӣ-техникӣ ва истеҳсолӣ асос ёфтаааст,
Конвенсияи Иттиҳоди Давлатҳои Мустақил оид ба ҳамкорӣ дар соҳаи таҳқиқ ва истифодабарии фазои кайҳонӣ бо мақсадҳои осоишта аз 28 сентябри соли 2018-ро ба роњбарї гирифта, 
бо таваљљуњ ба муқаррароти Шартнома оид ба принсипҳои фаъолияти давлатҳо дар бораи таҳқиқ ва истифодабарии фазои кайҳонӣ, аз ҷумла Моҳ ва дигар ҷирмҳои осмонӣ аз 27 январи соли 1967, инчунин дигар шартномаҳои байналмилалӣ оид ба таҳқиқ ва истифодабарии фазои кайҳонӣ,
ба мувофиқаи зерин расиданд:

Моддаи 1
Муқаррарот
Мафҳумҳои дар ин Созишнома истифодашуда маънои зерин доранд:
воридот – ҳама гуна тањвили молҳо аз сарҳади давлатӣ ё тавассути сарҳади гумрукии Тарафҳо ба њудуди онҳо, ки тибқи мақсадҳои фаъолияти якҷоя ва тибқи ин Созишнома интиқол дода мешаванд;
содирот – ҳама гуна тањвили молҳо аз сарҳади давлатӣ ё аз сарҳади гумрукии давлатҳои Тарафҳо аз њудуди онњо, ки тибқи мақсадҳои фаъолияти якҷоя ва тибқи Созишномаи мазкур интиқол дода мешаванд;
давлати Тараф – давлати иштирокчии Созишномаи мазкур;
иттилооти махфии корӣ – иттилооти илмӣ-техникӣ, тиҷоратӣ, технологӣ, саноатӣ, молиявӣ-иқтисодӣ, аз ҷумла маълумоте, ки сирри истеҳсолиро (ноу-хау) новобаста аз шакли пешниҳод ва њомили он, ки ба шартҳои зерин ҷавобгӯ аст, ташкил медиҳад;
соҳибият ба ин иттилоот метавонад фоидаро, аз ҷумла фоидаи характери иқтисодӣ, илмӣ ва техникӣ доштаро ё ба даст овардани афзалияти рақобат нисбати афроде, ки чунин соњибиятро надорад, таъмин намояд;
ин иттилоот маъруф намебошад ё дар асосҳои қонунӣ аз манбаъҳои дигар ба таври васеъ дастрас намебошад;
оид ба ин иттилоот қаблан аз ҷониби соҳиби он бидуни уҳдадории ҳифзи махфият ба шахсони сеюм маълумот дода нашудааст;
ин иттилоот бидуни уҳдадории махфияти он дар ихтиёри қабулкунанда намебошад;
соњиби ин иттилоот барои таъмини махфияти он чораҳо меандешад;
шахсони мансабдор бо ваколати қонунӣ – кормандони мақомоти корҳои дохилӣ, мақомоти гумрук, хадамоти карантинӣ, кормандони ҳолатҳои фавқулода, назоратчиёни судӣ ва дигар шахсони мансабдори давлати ҳар як Тараф ва шахсони мансабдори давлатҳои сеюм, ки вазифаашон дар қонунгузорӣ пешбинӣ шудааст ва мувофиқан аз ҳар як Тараф, тавассути мақомоти салоҳиятдор ё ваколатдори онҳо иҷозатномаи махсус дода мешавад, инчунин аз ҷониби ҳукумати давлати сеюм, тавассути расмиёти дар ин давлат қабулшуда, бо қайди он, ки чунин шахсони мансабдор вазифаҳои мушаххасро дар њудуд ва тибқи қонунҳои давлатҳои худ амалӣ менамоянд, ки метавонанд ба фаъолияти муштарак дахлдор бошанд;
Тарафи воридкунанда – Тарафе, ки ба њудуди давлати он воридоти молҳо амалӣ мегардад;
моликияти зеҳнӣ – моликияти зеҳние, ки тибќи бо моддаи 2 Конвенсия, ки Ташкилоти умумиҷаҳонии моликияти зеҳниро аз 14 июли соли 1967 таъсис медиҳад, муайян карда мешавад;
иттилоот – ҳама гуна маълумот (новобаста аз шакли пешниҳод ва њомил) оид ба ашхос, ашё, далелҳо, ҳодисаҳо, падидаҳо ва равандҳо, аз ҷумла маълумоти тиҷоратӣ ва молиявӣ, маълумоти илмию техникӣ оид ба фаъолияти муштарак, ҷараёни амалӣ шудани он ва натиҷаҳои бадастомада;
гирандагони амонат – ҳама гуна шахсони воқеӣ ё ҳуқуқӣ, ки ба онҳо мутобиқи қонунгузории давлати онҳо иҷозатнома ва (ё) дигар иҷозатҳо барои воридот ва (ё) содироти маҳсулот ва технологияҳои ҳифзшаванда дода шудаанд;
назорат – ҳама гуна талабот ё шарте, ки ба содирот ё бозсодироти маҳсулот ва технологияҳои ҳифзшаванда (аз ҷумла иҷозатномаҳои содиротӣ, дигар иҷозатҳо, талабот оид ба пешбурди баҳисобгирӣ ва ҳисоботдиҳӣ љињати дастрасӣ ба маҳсулот ва технологияҳои ҳифзшаванда), ки ба ҳадафҳои амалисозии назорати самараноки содиротӣ ва чораҳои ҳифзи маҳсулот ва технология мувофиқат мекунанд;
иттилооти махфӣ – иттилоот бо дастрасии маҳдуд, ки иттилооти махфї набуда, мутобиқи қонунгузории давлати Тарафҳо дар сатњи зарурї ҳифз карда мешавад ва дар њомили он ишораи «Барои истифодаи хидматӣ» гузошта мешавад;
[bookmark: _Hlk29479325]маҳсулот ва технологияҳои ҳифзшаванда – ҳама гуна молҳо, аз қабили ашё, мавод, маснуоти дастрасшуда ё истеҳсолшуда, аз ҷумла таҷҳизот барои мақсадҳои гуногун, ҳама гуна технологияҳо, аз ҷумла ихтироот, моделҳои судманд, ноу-хау, намунањои саноатӣ ва барномаҳо барои мошинҳои электронии ҳисоббарор, аз ҷумла дар шакли маълумоти техникӣ ё мусоидати техникӣ ва (ё) дорои маълумот (ба ғайр аз маълумоти дастрасии умум) дар ҳама гуна шакл, аз ҷумла иттилооти хаттӣ ва шифоҳӣ, лоиҳаҳои техникӣ, тарҳҳо, аксҳо, видеомаводҳо, нақшаҳо, дастурҳо ва ҳуҷҷатҳое, ки барои тарҳрезии техникӣ, таҳия, кор карда баромадан, истеҳсол, коркард, тартиб додан, истифодабарӣ, кор фармудан, таъмири асосӣ, таъмири ҷорӣ, хизматрасонии техникӣ, мукаммалнамоӣ, такмил додани хусусиятҳо ё модернизатсияи маҳсулот ва технологияҳои ҳифзшаванда, ки нисбати онҳо иҷозатномаҳои содиротӣ аз ҷониби мақомоти ваколатдор дода мешаванд ва (ё) нисбати онҳо аз ҷониби яке аз Тарафҳо иҷозатҳои дигар барои содирот ба њудуди давлати Тарафи дигар дода мешавад ва мутобиқи қонунгузории давлати Тарафи содиркунанда ва дар асоси Созишномаи мазкур аз ҷониби Тарафи содиркунанда тавассути мақомоти салоҳиятдори он ва (ё) мақоми ваколатдор назорат карда мешавад;
нақшаҳои арзёбӣ ва истифодабарии натиҷаҳои фаъолияти зеҳнӣ –нақшаҳои мушаххаси иштирокчиёни фаъолияти муштарак вобаста ба амалигардонии фаъолияти муштарак ё таҳқиқоти муштарак, ҳуқуқу уҳдадориҳои дахлдори онҳо, ки дар онҳо нисбати моликияти зеҳнӣ, аз ҷумла муайян карда мешаванд:  
тартиби тақсимот ва истифодабарии ҳуқуқҳо ба натиҷаҳои дар ҳамҷоягӣ эҷодшудаи фаъолияти зеҳнӣ, аз ҷумла барои мақсадҳои илмию таҳқиқотӣ, паҳнкунии онҳо, аз ҷумла тартиби нашри муштарак;
ҳуқуқ ва уҳдадориҳои муҳаққиқон ва олимон;
саҳмҳои мувофиқи Тарафҳо ва (ё) иштирокчиёни фаъолияти муштарак, аз ҷумла моликияти зеҳнии қаблӣ, ки дар доираи амалӣ намудани фаъолияти муштарак дода шудааст;
номгўи натиҷаҳои фаъолияти зеҳнии истифодашуда ва тартиби истифодаи онҳо дар њудуди давлатҳои Тарафҳо ва дар мавриди зарурат, дар њудуди давлатҳои сеюм;
тартиби пешниҳод ва додани ҳуқуқ ба натиҷаҳои илмии ҳифзшаванда;
тартиби иҷозатномадиҳӣ ва додани ҳуқуқ ба объектҳои моликияти зеҳнӣ;
нақшаҳои ҳифзи технологияҳо – нақшаҳо, ки дар шакли дастурҳои хаттӣ ё дигар муқаррароти иҷрояшон ҳатмӣ, баёни муфассали чораҳои мушаххасро оид ба риояи талаботи ҳифзи ҷисмонӣ ва ҳуқуқии маҳсулоти ҳифзшаванда ва технологияҳо дар бар мегиранд, аз ҷумла шароити махсус ва маҳдудиятҳои ҳолатҳои фавқулода, инчунин тавсифи амалиёт оид ба ҳама иншоот, биноҳо, воситаҳои нақлиёт ё минтақаҳои алоҳидаи онҳо, ки дар онҷо маҳсулот ва технологияҳои ҳифзшаванда мавҷуданд, бо ишораи расмиёти бехатарӣ ва дастрасӣ ба чунин ҷойҳо; 
моликияти зеҳнии қаблӣ – моликияти зеҳнӣ, ки то оғози фаъолияти муштарак ба даст оварда шудааст ва ба давлати яке аз Тарафҳо ё иштирокчии фаъолияти муштарак дода шудааст ё моликияти зеҳнии дар натиҷаи фаъолияти мустақил ё таҳқиқоти мустақил бадастомада, ки истифодаи он барои иҷрои фаъолияти муштарак зарур аст;
намояндагони Тарафи содиркунанда (воридкунанда) – шахсони воқеӣ, ки дар хизмати давлатии давлати Тараф мебошанд ва (ё) шахсони воқеӣ ва (ё) шахсони ҳуқуқии аз ҷониби он ва (ё) мақомоти салоҳиятдор ё ваколатдори он ваколатдоршуда, ки фаъолияти муштаракро вобаста ба маҳсулот ва технологияҳои ҳифзшаванда амалӣ менамоянд, аз ҷумла ҳар як намояндаи ваколатдори Тараф ва (ё) мақомоти салоҳиятдор ва (ё) мақоми ваколатдори он, гирандагони амонат, мақомот ва ташкилотҳои таъиншуда, кормандони онҳо, намояндагон, пудратчиён ё пудратчиёни зертобеъ, ки бинобар аз ҷониби давлати Тараф додани иҷозатномаҳои содиротӣ (воридотӣ) ва (ё) иҷозатҳои дигар, дар фаъолияти муштарак нисбат ба маҳсулот ва технологияҳои ҳифзшаванда иштирок мекунанд ва (ё) ба маҳсулот ва технологияҳои ҳифзшаванда дастрасӣ дошта бошанд, дорои малака ва салоҳият дар масъалаҳои муомилот бо маҳсулот ва технологияҳои ҳифзшаванда ва таҳти назорати ҳуқуқӣ ва (ё) назорати давлати ин Тараф мебошанд;
намояндагони давлати сеюм – шахсони воқеии дар давлати сеюм дар соҳаи хизмати давлатӣ ќарордощта ва (ё) шахсони воқеӣ ва (ё) шахсони ҳуқуқӣ, ки аз ҷониби ҳукумати давлати сеюм ва (ё) мақомоти давлатии давлати сеюм ваколатдор шуда, ки фаъолияти муштаракро вобаста ба маҳсулот ва технологияҳои ҳифзшаванда оид ба иљрои созишњо ва мувофиқаҳои бо моддаи 2 фасли 1 замимаи 3 ба ин Созишнома пешбинишуда, ки љузъи ҷудонопазири он мебошад, амалӣ менамоянд, инчунин ҳама гуна намояндаҳои давлати сеюм, ки бо тартиби муқарраргардида ваколатдор шудаанд, дар фаъолияти муштарак вобаста ба маҳсулот ва технологияҳои ҳифзшаванда ширкат меварзанд ва (ё) ба маҳсулот ва технологияҳои ҳифзшаванда дастрасӣ доштанд ва (ё) дошта метавонанд ва дар доираи назорати ҳуқуқӣ ва (ё) назорати давлати сеюм ќарор доранд;
натиҷаҳои фаъолияти зеҳнӣ – асарҳои илмӣ, адабиёт ва санъат, барномаҳои мошинҳои электронии ҳисоббарор, мањзани маълумот, навохтҳо, фонограммаҳо, пахши барномаҳои телевизион ва радиои кабелӣ (пахши барномаҳои эфирӣ ё кабелӣ), ихтироот, моделҳои судманд, намунаҳои саноатӣ, дастовардҳои селексионӣ, топологияҳои микросхемаҳои интегралӣ, сирҳои истеҳсолот (ноу-хау);
тарафи бозсодироткунанда – Тарафи воридкунанда, ки аз њудуди давлати он мувофиқи иҷозатномаҳои содиротӣ, ки мақомоти ваколатдори Тарафи содиркунанда додаанд, ё иҷозатҳои дигари Тарафи содиркунанда, аз як тараф ва иҷозатномаҳои (иҷозатҳои) воридотӣ, ки мақомоти ваколатдор тибқи қонунҳои давлати сеюм додаанд, ё дигар иҷозатҳои ҳукумати давлати сеюм, аз ҷониби дигар, интиқоли минбаъдаи маҳсулот ва технологияҳои ҳифзшаванда ба давлати сеюм бо мақсади амалӣ намудани фаъолияти муштарак анљом меёбад;
иттилооти махфӣ – иттилооте, ки маълумоти махфии давлатии (сирри давлатии) яке аз давлати Тарафҳоро дар бар мегирад ва паҳнкунии ғайриқонунии он метавонад ба амният ва манфиатҳои ин давлат зарар расонад;
фаъолияти муштарак – фаъолият баҳри иҷрои Созишномаи мазкур вобаста ба таҳқиқ ва истифодабарии фазои кайҳонӣ ва татбиқи техника ва технологияҳои кайҳонӣ бо мақсадҳои осоишта, ки чунин амалҳо дар созишномаҳо (қарордодҳо), аз ҷумла фаъолияти якҷоя нисбат ба соҳаи маҳсулот ва технологияҳои ҳифзшаванда муайян карда шудааст;
моликияти зеҳнии якҷоя офаридашуда – моликияти зеҳнӣ, ки дар натиҷаи амалӣ намудани фаъолияти якҷоя ҳосил шудааст;
фаъолияти муштарак нисбати маҳсулот ва технологияҳои ҳифзшаванда – ҳама амалҳои марбут ба муомилот бо маҳсулоти ҳифзшаванда ва технологияҳо вобаста ба тарҳрезии техникии онҳо, тартиб додан, таҳия, кор карда баромадан, истеҳсол, коркард, тартиб додан, истифодабарӣ, кор фармудан, таъмири асосӣ, таъмири ҷорӣ, хизматрасонии техникӣ, мукамалнамоӣ, такмил додани хусусиятҳо ё навсозии маҳсулот ва технологияҳои ҳифзшаванда, аз ҷумла муҳокимаи масъалаҳои техникӣ, ҳама марҳилаҳои коркарди дилхоҳ ҳуҷҷати махсус, омодасозии тарҳҳои лоиҳаҳо, иҷрои корҳои лоиҳакашӣ ва сохтмонӣ, тайёр кардан, истеҳсол, таҳвил, насб, хидматрасонии техникӣ, кор фармудан, интиқол ва нигоҳдории ҳама гуна низому дастгоњњо, пешниҳоди роҳнамоии техникӣ ва хизматрасонии амалиётӣ ва маркетингӣ;
воситаҳои фардикунонӣ – номгӯйҳои ширкатӣ, тамғаҳои молӣ ва тамғаҳои хизматрасонӣ, номгўи макони истеҳсоли мол ва нишонаҳои тиҷоратӣ;
молҳо –маҳсулоти чуноне (ашё, мавод ва маҳсулоте), ки ба таҳқиқ ва истифодабарии фазои кайҳонӣ бо мақсадҳои осоишта алоқаманд мебошад, аз амсоли киштиҳои кайҳонӣ ва воситаҳои нақлиёти ба кайҳон баровардани онҳо, унсурҳои онҳо, ҷузъҳо ва қисмҳои эҳтиётии онҳо, асбобҳо, дастгоҳҳо, таҷҳизоти назоратӣ, озмоишӣ ва технологӣ, аз ҷумла моддаҳо ё маводҳои табиӣ ва сунъии технологии ҷудонопазир; маҳсулоти дастрас карда шуда ё истеҳсолшуда, технологияҳо дар шакли иттилоот ва додаҳо дар барандаҳои моддӣ, ҷустуҷуйҳо ё коркардҳои таҷрибавӣ-конструкторӣ ва коркардҳои муҳандисӣ-техникӣ ба даст омадаанд, инчунин дигар маълумот дар ҳама гуна шакли моддӣ, аз ҷумла: ҳуҷҷатҳои истеҳсолӣ ва хусусиятҳои техникӣ, ҳуқуқ ба натиҷаҳои фаъолияти зеҳнӣ ва воситаҳои ба ин монанди фардикунонӣ, инчунин маҳсулот (коркардҳо), ки дар онҳо ифода ёфтаанд ва коркардҳои таҷрибавии лоиҳавию ихтироъкорї;
давлати сеюм – давлате, ки иштирокчии ин Созишнома нест;
шахсони мансабдори ваколатдори Тарафи содиркунанда (воридкунанда) – намояндагони Тарафи содиркунанда (воридкунанда) ва (ё) дигар шахсони мансабдоре, ки аз Тарафи содиркунанда (воридкунанда) иҷозатҳои махсус гирифтаанд ва (ё) мақомоти салоҳиятдор ё ваколатдори он барои иҷрои вазифаҳои муайяни назорати муомилоти маҳсулот ва технологияҳои ҳифзшаванда;
мақомоти ваколатдор – мақомоти давлатӣ, ки мутобиқи қонунгузории давлати худ ҳуқуқ доранд иҷозатномаҳои содиротӣ ё дигар иҷозатҳоро барои ворид намудан (баровардани) маҳсулот ва технологияҳои ҳифзшаванда диҳанд ва инчунин назорати муомилоти онҳоро амалӣ намоянд;
иштирокчиёни фаъолияти муштарак – мақомоти салоњиятдор, мақомот ва ташкилотҳои таъиншуда, инчунин шахсони ҳуқуқӣ ва (ё) шахсони воқеӣ, намояндагони онҳо, пудратчиён ва зерпудратчиён, гирандагони амонат, ки тибқи қонунгузории давлати худ аз ҷониби Тараф ва (ё) мақомоти салоҳиятдори он барои амалӣ намудани фаъолияти муштарак тибқи Созишномаи мазкур ваколатдор карда шудаанд;
Тарафи содиркунанда – Тарафе, ки аз њудуди давлати он содироти молҳо амалӣ мегардад.

Моддаи 2
Ҳадафҳо
Ҳадафҳои Созишномаи мазкур муқаррар намудани заминаи ҳуқуқӣ ва ташкилии ҳамкории бисёрҷониба дар самти таҳқиқ ва истифодабарии фазои кайҳонӣ бо мақсадҳои осоишта ва мусоидат ба бунёди заминаи ҳуқуқии таҳия ва бастани созишномањо байни Тарафҳо ва иштирокчиёни фаъолияти муштараки созишномаҳо ва дигар шартномаҳо дар самтҳои мушаххаси фаъолияти муштараки кайҳонӣ мебошанд.

Моддаи 3
Заминаи ҳуқуқӣ
Ҳамкорӣ дар доираи ин Созишнома мутобиқи қонунгузории давлатҳои Тарафҳо ва бо риояи принсипҳо ва меъёрҳои умумиэътирофшудаи ҳуқуқи байналмилалӣ амалӣ мегардад.
Созишномаи мазкур ба ҳуқуқ ва уҳдадориҳои аз шартномаҳои дигари байналмилалї барои ҳар яке аз Тарафҳо, ки давлати он иштирокчии он мебошад бармеоянд, дахолат намекунад.

Моддаи 4
Самтҳои ҳамкорӣ
Ҳамкорӣ дар доираи Созишномаи мазкур дар самтҳои зерин амалӣ шуда метавонад:
таҳқиқи фазои кайҳонӣ, аз ҷумла таҳқиқи астрофизикӣ, омӯзиши сайёраҳо ва хатарҳои астероид-кометаҳо; 
кор карда баромадани киштиҳои кайҳонӣ ва воситаҳои баровардани он ба кайҳон, унсурҳо, асбобҳо ва дастгоҳҳои онҳо;
бунёд ва рушди инфрасохтори заминии кайҳонӣ;
санҷиши фосилавии Замин аз кайҳон;
системаҳои навигатсионӣ, технологияҳо ва хизматрасониҳои моҳворавӣ;
ҳифзи муҳити кайҳонӣ, аз ҷумла назорат, пешгирӣ ва кам (рафъ) кардани пайомадҳои таъсири техногенӣ ба он;
пешниҳоди хизматрасониҳо оид ба фиристодани киштиҳо ба кайҳон;
татбиқи натиҷаҳои фаъолияти кайҳонӣ дар соҳаҳои илмӣ, иқтисодӣ ва иҷтимоии давлатҳои иштирокчии ИДМ; 
таҳқиқоти илмии бунёдї ва амалӣ бо истифодаи комплексҳои идорашавандаи кайҳонӣ;
таъмини амнияти экологӣ ва ҳифзи муҳити зист ҳангоми амалигардонии фаъолияти кайҳонӣ;
парвозҳои идорашавандаи кайҳонӣ;
таълим ва бозомӯзии кадрҳо барои соҳаи кайҳон.
Бо мувофиқаи тарафайн дар шакли хаттӣ, Тарафҳо метавонанд иловатан самтҳои дигари ҳамкориро тибқи Созишномаи мазкур муайян намоянд.

Моддаи 5
Шаклҳои ҳамкорӣ
Ҳамкорӣ дар доираи Созишномаи мазкур дар шаклҳои зерин амалӣ шуда метавонад:
банақшагирӣ ва амалигардонии барномаҳо ва лоиҳаҳои муштарак;
мубодилаи мутақобилаи иттилооти илмӣ ва техникӣ, донишҳои махсус, маълумоти таҷрибавӣ, натиҷаҳои корҳои таҷрибавию ихтироъкорї ва маводи  соҳаҳои мухталифи илмҳои кайҳонӣ, техника ва технология;
мусоидати байниҳамдигарӣ дар дастрасӣ ба барномаҳои давлатӣ оид ба таҳқиқ ва истифодабарии фазои кайҳонӣ бо мақсадҳои осоишта, инчунин ба барномаҳо ва лоиҳаҳои байналмилалӣ дар соҳаи истифодаи амалии технологияҳои кайҳонӣ ва рушди инфрасохтори кайҳонӣ;
истифодаи объектҳо ва системаҳои заминӣ барои парвоз ва идоракунии киштиҳои кайҳонӣ;
ташкили барномаҳои омодасозии кадрҳо, мубодилаи мутахассисон ва олимон;
гузаронидани симпозиумҳо, конференсияҳо ва дигар чорабиниҳои њаммонанд;
иштирок дар намоишгоҳҳо, ярмаркаҳои махсус ва дигар чорабиниҳои њаммонанд;
рушди шаклҳои мухталифи шарикӣ дар бозори байналмилалии технологияҳо ва хизматрасониҳои кайҳонӣ;
пешниҳоди мутақобилаи мусоидати техникӣ ва кумак дар амалӣ намудани фаъолияти кайҳонӣ;
ҳамоҳангсозии санадҳои меъёрии ҳуқуқии миллӣ, аз ҷумла санадҳои техникии меъёрии ҳуқуқии Тарафҳо дар соҳаи кайҳон.
Бо мувофиқаи мутақобила, Тарафҳо метавонанд иловатан дар шакли хаттӣ дигар намудњои ҳамкориро тибқи Созишномаи мазкур муайян намоянд.

Моддаи 6
Ҳамоҳангсозии фаъолияти муштарак
Ҳамоҳангсозии фаъолияти муштарак оид ба иҷрои Созишномаи мазкур ба зиммаи Шӯрои байнидавлатӣ оид ба кайҳон вогузор мешавад. Вазифа, функсия ва тартиби амали он дар Низомнома дар бораи Шӯрои байнидавлатӣ оид ба кайҳон, ки қисми ҷудонашавандаи ин Созишнома мебошад, муайян шудааст (замимаи 1).

Моддаи 7
Мақомоти салоҳиятдор ва мақомоту ташкилотҳои таъиншуда
1. Тарафҳо ба маҳфуздорандаи ин Созишнома дар бораи мақомоти салоҳиятдори таъиншуда, ҳамзамон бо огоњиномаи  анҷомёбии расмиёти дохилидавлатӣ, ки барои эътибор пайдо кардани Созишномаи мазкур зарур аст, маълумот медиҳанд. Ҳар яке аз Тарафҳо маҳфуздорандаро дар шакли хаттӣ аз тағйирот дар мақомоти салоҳиятдор огоҳ менамояд.
2. Мутобиқи қонунгузории давлатҳои худ, Тарафҳо ё мақомоти салоҳиятдори онҳо метавонанд бо тартиби муқарраргардида мақомоти давлатӣ ва (ё) ташкилотҳои давлатҳои худро барои татбиқи намудҳои махсуси фаъолият дар доираи барномаҳои алоҳида ва лоиҳаҳои ҳамкорӣ мутобиқи Созишномаи мазкур таъин намоянд (минбаъд – мақомот ва ташкилотҳои таъиншуда). 
Ба сифати ташкилотҳои таъйиншуда метавонанд ташкилотҳои давлатӣ, хусусӣ ва дигар ташкилотҳо баромад намоянд, ки тибқи қонунгузории давлатҳои Тарафҳо ба қайд гирифта шуда, фаъолияти худро амалӣ мегардонанд.
3. Тарафҳо ва мақомоти салоҳиятдори онҳо, мақомоту ташкилотҳои таъиншуда ба ташкил ва густариши ҳамкорӣ барои иҷрои Созишномаи мазкур байни ташкилотҳои давлатӣ ва хусусии давлатҳои худ, аз ҷумла бо иштироки ташкилотҳои давлатҳои сеюм, инчунин ташкилотҳои байналмилалӣ мусоидат мекунанд.
4. Шароитҳои ташкилӣ, молиявӣ, ҳуқуқӣ ва техникӣ барои амалӣ намудани барномаҳо ва лоиҳаҳои мушаххаси ҳамкорї дар доираи Созишномаи мазкур мавзӯи созишномаҳои (қарордодҳои) алоҳида байни иштирокчиёни фаъолияти муштарак мебошанд ё (њангоми зарурат ва бо дарназардошти уҳдадориҳои байналмилалии давлатҳои Тарафҳо) созишномаҳои алоҳида бевосита байни Тарафҳо (минбаъд – созишномаҳои алоҳида) мебошанд.
5. Иштирокчиёни фаъолияти муштарак ҳангоми зарурат метавонанд гурӯҳҳои муштараки корӣ ва (ё) дигар мақомоти кориро барои амалӣ намудани барномаҳо ва лоиҳаҳо, инчунин омодасозии пешниҳодҳо оид ба самтҳои нав ва шаклҳои ҳамкорӣ ва рушди механизмҳои ҳамкорӣ баҳри иҷрои Созишномаи мазкур таъсис диҳанд.

Моддаи 8
Маблағгузорӣ
1. Маблағгузории фаъолиятҳои муштарак ҳангоми амалӣ намудани Созишномаи мазкур аз ҷониби Тарафҳои манфиатдор дар доираи буҷети миллӣ, ки барои вазорату идораҳои дахлдор барои дастгирии фаъолияти онҳо пешбинӣ шудаанд, инчунин аз манбаъҳои ғайрибуҷетӣ иҷро мегардад.
2. Маблағгузории фаъолияти муштарак њангоми татбиқи Созишномаи мазкур аз ҳисоби буҷетҳои миллии Тарафҳо тибќи қонунгузории ҳар як давлати Тарафҳо марбут ба танзими буҷет, бо шарти мавҷудияти маблағҳои барои ин мақсадҳо ҷудошуда, иҷро мегардад.
Ҳангоми ба вуҷуд омадани мушкилот дар масъалаи маблағгузории  вобаста ба иҷрои уҳдадориҳои худ аз љониби ягон Тараф, Тарафи зикршуда тавассути мақомоти салоҳиятдори худ мақомоти салоҳиятдори дигар Тарафҳоро барои гузаронидани машваратҳо хабардор менамояд.
3. Тарафҳо оид ба дилхоҳ уҳдадориҳои молиявӣ, ки дар натиҷаи созишномаҳои алоҳидаи тибқи Созишномаи мазкур аз ҷониби иштирокчиёни фаъолияти муштарак басташуда ба вуҷуд омадаанд, љавобгар намебошанд.

Моддаи 9
Моликияти зеҳнӣ
1. Тарафҳо ҳифзи муносиб ва самараноки ҳуқуқҳоро ба объектҳои моликияти зеҳнӣ, ки дар доираи Созишномаи мазкур таҳия ё истифода мешаванд, тибқи қонунгузории давлати худ, уҳдадориҳои байналмилалии он ва муқаррароти Созишномаи мазкур таъмин мекунанд.
2. Тарафҳо ва иштирокчиёни фаъолияти муштарак дар созишномаҳои алоҳида муқаррароти њатман риояшавандаи марбут ба моликияти зеҳнии дар доираи амалӣ намудани фаъолияти муштарак истифодашаванда ва (ё) натиҷаи он бударо, бо риояи принсипҳо ва меъёрҳои дар Замимаи 2 Созишномаи мазкур пешбинишуда, ки қисми ҷудонашавандаи он мебошад, мушаххас менамоянд.

Моддаи 10
Мубодилаи иттилоот
1. Тарафҳо тавассути мақомоти салоҳиятдори худ ба мубодилаи мутақобилаи маълумот, ки ба фаъолияти муштарак тибқи Созишномаи мазкур ва қонунгузории давлатҳои худ вобаста аст, мусоидат мекунанд. Ҳар як Тараф ва иштирокчиёни фаъолияти муштараки он ба дигар Тарафҳо ва иштирокчиёни фаъолияти муштараки онҳо дастрасиро ба натиҷаҳои таҳқиқоти илмӣ ва корҳои якҷоя дар муддати оқилона кутоҳи маъќул таъмин мекунанд.
2. Ҷонибҳо мубодилаи иттилоотро, ки барои паҳншавии он маҳдудият муайян нашудааст, инчунин иттилооти махфиро тибқи қонунгузории давлатҳои худ, муқаррароти ин Созишнома ва дигар шартномаҳои байналмилалӣ амалӣ менамоянд.
3. Ҳар як Тараф ва иштирокчиёни фаъолияти якҷоя маълумоти махфии аз ҷониби дигар Тараф ва иштирокчиёни фаъолияти муштараки худ гирифташударо мувофиқи қонунгузории давлати худ ҳифз мекунанд. Созишномаҳои алоҳида ҳифзи иттилооти махфӣ ва шартҳоро пешбинӣ менамояд, ки тавассути онҳо ин маълумоти махфӣ ба иштирокчиёни фаъолияти муштарак, ба ҳама гуна намояндаҳои давлати сеюм ё ташкилотҳои байналмилалӣ, аз ҷумла пудратчиён ва пудратчиёни зертобеъ дода мешавад.
Созишномаҳои алоҳида, њангоми зарурат, андешидани ҳама гуна чораҳои иловагиро нисбат ба иштирокчиёни фаъолияти муштарак оид ба риояи уҳдадориҳо вобаста ба њифзи иттилооти махфӣ пешбинӣ мекунанд.
4. Масъулият барои ишора намудани иттилооти махфӣ ба он Тараф ва ё ба он иштирокчии фаъолияти муштарак вогузор карда мешавад, ки иттилооти он чунин махфиятро талаб мекунад. Тарафҳо ва иштирокчиёни фаъолияти якҷоя бо мақсади таъмини махфияти ҳама гуна мукотиба, ки дорои маълумоти махфӣ мебошанд, тибқи қонунгузории давлатҳои Тарафҳо тамоми чораҳои заруриро меандешанд.
Ҳар як Тараф иштирокчиёни фаъолияти муштараки худро уҳдадор мекунад, ки шумораи шахсони дорои дастрасї ба иттилоотиӣ махфӣ, ки аз љониби иштирокчиёни фаъолияти муштарак дар рафти иҷрои Созишномаи мазкур ба ҳамдигар дода мешавад, то ҳадди камтарин ихтисор намоянд ва доираи чунин шахсони огоҳро бо кормандон ва мутахассисоне, ки шаҳрвандони давлати он мебошанд ва барои онњо дастрасӣ ба чунин иттилоот љињати  иҷрои уҳдадориҳои хизматии худ, ки бо мақсадҳои пешбининамудаи Созишномаи мазкур зарур мебошанд, маҳдуд намояд.
5. Ҳеҷ яке аз Тарафҳо ва ҳеҷ яке аз иштирокчиёни фаъолияти муштарак ба њељ гуна намояндагони давлати сеюм ё ташкилотҳои байналмилалӣ иттилооти бо бандҳои 1 ва 2 ҳамин модда пешбинишударо ифшо намекунад ва намедиҳад, ки аз дилхоҳ Тарафи дигар ва (ё) иштирокчии фаъолияти муштарак гирифта шудааст, агар Тарафҳо ва иштирокчиёни фаъолияти муштарак дар асоси тарафайн тариќи хаттӣ ба мувофиқаи дигар наоянд.
6. Ҳеҷ матни ин Созишнома ҳамчун уҳдадории Тарафи дилхоҳе оид ба додани ягон гуна иттилоот дар доираи Созишномаи мазкур ё ягон хел асос барои намуди дигари додани иттилоот дар маҷмӯъ дар доираи фаъолияти муштарак дида баромада намешавад, агар чунин интиқоли иттилоот ба манфиатҳои амнияти давлати он мухолиф бошад.
Агар супоридани иттилооти мушаххаси ба гурўњи иттилооти  махфӣ аз ҷониби Тарафи дилхоҳе  дохил кардашуда бо маќсади дар доираи анҷом додани фаъолияти муштарак дар доираи Созишномаи мазкур аз ҷониби Тарафҳо зарур дониста шуда бошад, пас тартиби интиқол ва муомилот бо чунин иттилоот бо қонунгузории ҳар як давлати Тарафҳо, созишномаҳои байни Тарафҳо оид ба ҳифзи мутақобилаи иттилооти махфӣ, инчунин дар мавриди зарурат, бо созишномаи дигари алоҳидаи дар шакли хаттӣ басташудаи байни Тарафҳо, танзим карда мешавад.
7. Иштирокчиёни фаъолияти муштараки ҳар яке аз Тарафҳо номгўи маълумоти техникии марбут ба маҳсулот ва технологияҳои ҳифзшавандаро, ки бо онҳо мубодила кардан мехоҳанд, муайян мекунанд. Чунин номгўйҳо бо тартиби муқарраршуда аз ҷониби мақомоти салоҳиятдор ва мақомоти ваколатдори Тарафи интиқолдиҳанда бояд тасдиқ карда шаванд.




Моддаи 11
Ҳифзи моликият ва чораҳои ҳифзи технология
1. Ҳар як Тараф, бо дарназардошти қонунгузории давлати худ, манфиатҳои ҳар яке аз Тарафҳои дигар ва иштирокчиёни фаъолияти муштараки онњоро вобаста ба ҳифзи ҳуқуқӣ ва ҷисмонии молу мулки онҳо, ки дар доираи фаъолияти муштарак дар њудуди давлати он ҷойгир мебошад, аз ҷумла дахлнопазирии гурўњи молҳои мутақобилан мувофиқашудаи аз ҳар шакл ва навъи мусодира ё мурофиаи судиро таъмин менамояд. Ҳифзи молу мулк дар сатњи зарурї, ки дар доираи фаъолияти муштарак истифода мешавад, метавонад иловатан дар созишномаҳои алоҳида пешбинӣ карда шавад.
2. Бо мақсади амалӣ намудани намудҳои мушаххаси фаъолияти муштарак Тарафҳо њангоми зарурат созишномаҳо ба имзо мерасонанд ва (ё) тавассути мақомоти салоҳиятдор ва ваколатдор дар бастани созишномаҳо ба иштирокчиёни фаъолияти муштарак дар бораи чораҳои ҳифзи технологияҳо мусоидат менамоянд, то ки шартҳои муфассалро пешбинӣ намоянд:
љињати роҳ надодан ба њама гуна дастрасии ғайриқонунӣ ба маҳсулот ва технологияҳои ҳифзшавандаи интиқолшаванда, ҳама гуна интиқоли минбаъдаи беиҷозати онҳо аз љониби Тарафи воридкунанда ва (ё) иштирокчиёни фаъолияти муштараки Тарафи воридкунанда, анљомдињии содироти маҳсулот ва технологияҳои ҳифзшаванда бо мақсадҳои дигар ва (ё) истифодаи ғайри мақсадноки онҳо аз ҷониби содиркунанда ё воридкунанда (корбари ниҳоӣ);
аз ҷониби намояндагони давлатҳои Тарафҳо татбиқ намудани вазифаҳои дахлдор оид ба таъмини самараноки нигоњдорї ва бехатарии маҳсулот ва технологияҳои ҳифзшаванда ва назорати истифодаи онҳо;
таҳия ва татбиқи нақшаҳои мушаххаси ҳифзи технология.
3. Бо мақсади татбиқи муқаррароти бандҳои 1 ва 2 моддаи мазкур Тарафҳо тавассути мақомоти салоҳиятдор ва ваколатдори худ дар амал татбиқ намудани чораҳои ҳифзи технологияҳои бо Замимаи 3 Созишномаи мазкур пешбинишударо таъмин мекунанд.

[bookmark: _Hlk30111856]Моддаи 12
Назорати содиротӣ
Тарафҳо мутобиқи қонунгузории давлатҳои худ дар соҳаи назорати содиротӣ нисбат ба он молу хизматрасониҳо, ки ба рӯйхат ва номгўйи назорати содиротии ҳар як давлати Тарафҳо дохил карда шудаанд, амал мекунанд.
Аз ҷониби Тарафҳо ё иштирокчиёни фаъолияти муштарак дар доираи ҳама гуна шаклҳои ҳамкорӣ мувофиқи Созишномаи мазкур ба ҳамдигар интиқол намудани молҳо ва хизматрасонӣ дар њудуди содиркунанда, воридкунанда ё ҳама гуна давлати сеюм тибқи қонунгузории ҳар як давлати Тарафҳо марбут ба назорати содиротӣ амалӣ мегардад.

Моддаи 13
Танзими гумрукӣ
1. Молҳое, ки воридот ва (ё) содироти онҳо тибқи Созишномаи мазкур амалӣ карда мешавад, бояд аз боҷҳои гумрукӣ ва андозҳо, ки мақомоти гумрук меситонанд, озод карда шаванд, агар ин бо қонунгузории давлатҳои Тарафҳо ва уҳдадориҳои Тарафҳо дар доираи  шартномаҳои байналмилалӣ, ки онҳо иштирокчиашон мебошанд, пешбинӣ шуда бошад.
Мақомоти салоҳиятдор дар ҳар ҳолат то амалисозии воридот ва (ё) содироти молҳо, ки дар доираи Созишномаи мазкур ва (ё) созишномаҳои алоњида, ки бо мақсади татбиқи Созишномаи мазкур амалӣ мегардад ба мақомоти гумруки давлатҳои худ тасдиқот оид ба истифодаи мақсадноки молҳо, номгӯй ва миқдори онҳоро дар доираи ҳамкориҳои байналмилалӣ дар соҳаи таҳқиқ ва истифодабарии фазои кайҳонӣ, аз ҷумла хизматрасонӣ оид ба парвоз баровардани киштиҳои кайҳонӣ баста шудаанд, пешниҳод мекунанд.
2. Озодкунӣ аз пардохти боҷҳо ва андозҳои гумрукӣ, ки дар қисми 1 ҳамин модда пешбинӣ шудааст, мутобиқи қонунгузории давлатҳои Тарафҳо ва уҳдадориҳои Тарафҳо тибқи шартномаҳои байналмилалӣ, ки иштирокчии онҳо мебошанд, дода мешавад ва нисбати молҳо, ки ба њудуди онҳо ё ба њудуди гумрукии онҳо аз давлатҳои сеюм ворид карда мешаванд ва (ё) аз њудуди худ ё аз њудуди гумрукӣ ба давлатҳои сеюм, сарфи назар аз кишвари истеҳсолкардаи онҳо содир карда мешаванд, аз ҷумла молҳое, ки дар доираи созишномаҳои бисёрҷониба ё барномаҳо ва лоиҳаҳои ҳамкорӣ ворид ва (ё) содир карда мешаванд, инчунин ӯҳдадориҳои Тарафҳо дар доираи шартномаҳои байналмилалӣ, ки дар он Тарафҳо ва (ё) иштирокчиёни фаъолияти муштараки Тарафҳо иштирок мекунанд ва барои иҷрои Созишномаи мазкур татбиқ мешаванд.
3. Муқаррароти моддаи мазкур нисбат ба молҳои зераксизӣ татбиқ намегардад.



Моддаи 14
Масъулият
1. Тарафҳо дар асоси ризоияти мутаќобил аз ҳамдигар талаб кардани даъво оид ба масъулият ва зарари расонидашударо рад мекунанд ва мувофиқан, ҳар як Тараф ба ягон Тарафҳои дигар ва иштирокчиёни фаъолияти муштараки онҳо вобаста ба зарари расонидашуда ба шахсон аз љумлаи  кормандони худї ва (ё) молу мулки шахсии ҳар яке аз Тарафҳо вобаста  ба иштироки чунин шахсон ва истифодаи њамин гуна молу мулк дар фаъолияти муштарак дар доираи Созишномаи мазкур, ҳеҷ гуна даъво пешниҳод намекунад.
2. Тарафҳо ва (ё) мақомоти салоҳиятдор дар асоси ризоияти мутаќобил ва зимни риояи қонунгузории давлатҳои Тарафҳо расмиёти амалӣ намудани принсипи раддияи тарафайни пешниҳоди талаботро оид ба ҷавобгарӣ ва ҷуброни зарар тавассути амалияи мувофиқашуда татбиқ мекунанд, ки тибќи он ҳар як Тараф ва иштирокчиёни фаъолияти муштарак дар асоси мутаќобил ҳеҷ гуна даъво ё эътирозро ба Тарафњои дигар ва иштирокчиёни  фаъолияти муштараки онњо вобаста ба зарар пешниҳод намекунанд, ки метавонад тасодуфан ба молу мулки онҳо ва (ё) шахсон аз љумлаи кормандони худии онҳо расонида шавад.
3. Принсипи раддияи пешниҳоди талабот оид ба ҷавобгарӣ ва ҷуброни зарар, ки бо қисмҳои 1 ва 2 ҳамин модда пешбинӣ шудааст, танҳо дар он ҳолате татбиқ карда мешавад, ки агар Тарафҳо, иштирокчиёни фаъолияти муштараки онҳо, шахсон аз ҷумлаи кормандони худї  ё молу мулки онҳо, ки зарар мерасонанд ё зарар мебинанд, мувофиќан дар фаъолияти муштарак дар доираи Созишномаи мазкур ширкат мекунанд ё истифода мешаванд.
[bookmark: _GoBack]4. Тарафҳо ва (ё) иштирокчиёни фаъолияти муштарак дар доираи созишномаҳои алоҳида метавонанд доираи амали принсипи зикршударо маҳдуд намоянд ё бо тарзи дигар муқаррарот дар бораи раддияи мутақобилаи пешниҳоди талабот оид ба ҷавобгарӣ ва ҷуброни зарари бо ҳамин модда пешбинишударо, ба андозае, ки дар он мумкин аст, вобаста ба хусусияти мушаххаси фаъолияти якҷоя талаб карда шаванд, тағйир диҳанд. Онҳо, аз ҷумла метавонанд муқаррароти иловагӣ ё имконпазирро оид ба тақсими масъулият ва ҷуброни намудҳои мушаххаси фаъолияти муштарак мувофиқа намоянд.
5. Мутобиқи қисмҳои 1–3 ҳамин модда раддияи мутаќобилаи пешниҳоди талабот оид ба ҷавобгарӣ ва ҷуброни зарар ба инњо татбиқ намешавад:
даъво оид ба ҷуброни зарари ҷисмонӣ, расонидани дигар зарари ҷиддӣ ба саломатии фард ё марги чунин фард, ки мувофиқан аз ҷониби ин шахс ё дилхоҳ шахси дорои ин ҳуқуқ пешниҳод карда шудааст (иҷрокунандагони васияти чунин фард, ворисони ӯ ё ашхосе, ки ба онҳо ҳуқуқњо тариқи суброгатсия мегузарад);
даъвоҳое, ки дар муносибатҳои байни њама гуна Тараф ва иштирокчиёни фаъолияти муштараки он, инчунин дар муносибатҳои байни ин иштирокчиёни фаъолияти муштарак ба вуҷуд меоянд;
даъвоҳои вобаста ба моликияти зеҳнӣ;
даъвоҳо оид ба зарари дар натиҷаи амалҳои қасдан ғайриқонунӣ ё амалҳои беэҳтиётии дағалона расонидашуда;
даъвоҳо дар асоси муқаррароти шартномавии бевосита мувофиќашуда.
6. Муқаррароти ин модда ба татбиқи принсипҳо ва меъёрҳои дахлдори бо ҳуқуқҳои байналмилалӣ муќарраршуда зарар намерасонанд, аз ҷумла нисбат ба даъвоҳо дар асоси Конвенсия дар бораи масъулияти байналмилалӣ барои зарари аз ҷониби объектҳои кайҳонӣ расонидашуда аз 29 марти соли 1972.
7. Тарафҳо оид ба ҳама гуна ҳолат вобаста ба масъулият, ки мувофиқи қонунҳои байналмилалӣ ба вуҷуд омада метавонад, аз ҷумла Конвенсияи дар банди 6 ин модда зикршуда нисбати тақсими бори љуброни зарар ва ҳимоя дар суд аз даъвоҳои эҳтимолӣ, машварат мекунанд. Тарафҳо бо маќсади муқаррар намудани ҳар як далел зимни тафтиши ҳама гуна ҳодиса ё садама, ки метавонанд барои ҷавобгарӣ асос бошанд, аз ҷумла тавассути мубодилаи коршиносон ва иттилоот ҳамкорӣ мекунанд.
8. Тарафҳо ба мақомоти салоҳиятдор супориш медиҳанд, ки назорати умумии  мутобиқати амалияи бастани созишномаҳои алоҳида ба талаботи марбут ба татбиќи принсипи раддияи мутақобилаи пешниҳоди талабот оид ба ҷавобгарӣ ва ҷуброни зарари бо ҳамин модда пешбинишударо таъмин намоянд.

Моддаи 15
Мусоидат ба фаъолияти кормандон
Ҳар як Тараф, мутобиқи қонунгузории давлати худ, ба фаъолияти шаҳрвандони давлати ҳар Тарафи дигар, ки ба њудуди давлати он ворид мешаванд ва дар њудуди он қарор доранд, барои амалисозии фаъолияти муштарак дар доираи Созишномаи мазкур мусоидат мекунад.



Моддаи 16
Танзими баҳсҳо
Баҳсҳои байни Тарафҳо ҳангоми татбиқ ва тафсири Созишномаи мазкур бо роњи машварату  гуфтушунидҳои Тарафҳои манфиатдор ё тавассути расмиёти дигари мувофиқашудаи Тарафҳо ҳаллу фасл карда мешаванд.

Моддаи 17
Муқаррароти хотимавӣ
1. Бо розигии Тарафҳо, ба Созишномаи мазкур тағйирот ворид шуда метавонанд, ки ҳамчун қисми ҷудонашавандаи он бо протоколњои дахлдор ба расмият дароварда мешаванд.
2. Созишномаи мазкур бо гузашти 30 рӯз пас аз санаи аз љониби маҳфуздоранда гирифтани огоҳиномаи сеюми хаттӣ оид ба иљрои расмиёти дохилидавлатӣ аз ҷониби Тарафҳои онро имзонамуда, ки барои эътибор пайдо кардани он заруранд, эътибор пайдо мекунад.
Барои Тарафҳои расмиёти дохилидавлатиро дертар иљронамуда, Созишномаи мазкур бо гузашти 30 рӯз пас аз санаи аз љониби маҳфуздоранда гирифтани огоҳиномаҳои хаттии дахлдор эътибор пайдо мекунад.
3. Созишномаи мазкур пас аз эътибор пайдо карданаш он барои ҳамроҳшавии ҳар кадом давлати иштирокчии ИДМ бо роҳи ирсоли ҳуҷҷати ҳамроҳшавӣ ба маҳфуздоранда, кушода аст.
Барои давлати ҳамроҳшаванда, Созишнома бо гузашти 30 рӯз пас аз санаи аз ҷониби маҳфуздоранда гирифтани ҳуҷҷати ҳамроҳшавӣ эътибор пайдо мекунад.
4. Созишномаи мазкур ба муҳлати номуайян баста мешавад. Ҳар яке аз Тарафҳо ҳуқуқи аз Созишномаи мазкур баромаданро бо роҳи ба маҳфуздоранда фиристодани огоҳиномаи хаттӣ дар бораи нияти худ дорад. Ин гуна баромад бо гузашти  12 моҳ аз санаи гирифтани ин огоҳинома эътибор пайдо мекунад.
5. Дар ҳолати қатъ гардидани амали Созишномаи мазкур, муқаррароти он татбиқшавиро нисбати ҳама барномаҳо ва лоиҳаҳо, ки дар давраи амали он оғоз шудаанд, аммо то рӯзи қатъи амали он анљом наёфтанд, идома меёбад, агар Тарафҳо оид ба созиши дигар ба мувофиқа наоянд.
6. Қатъи амали Созишномаи мазкур барои баррасии яктарафа ё риоя накардани уҳдадориҳои шартномавии дорои хусусияти молиявӣ ё дигар, ки эътибор доранд, асоси қонунӣ намегардад ва ба ҳуқуқу уҳдадориҳои шахсони ҳуқуқӣ ва (ё) шахсони воқеӣ, ки тибќи Созишномаи мазкур то лаҳзаи қатъи амали он ба вуҷуд омадаанд, дахолат намекунад.
7. Ба муносибатҳои Тарафҳо, ки дар доираи татбиқи Созишномаи мазкур ба амал меоянд, муқаррароти Созишнома оид ба ҳамкории давлатҳои иштирокчии Иттиҳод дар соҳаи геодезия, харитасозӣ, кадастр ва таҳқиқи фосилавии замин аз 9 октябри соли 1992 татбиқ намешаванд. 

Моддаи 18
Ҳуҷҷатҳое, ки эътибори худро гум мекунанд
Дар муносибатҳои байни Тарафҳо, ки барои онҳо Созишнома эътибор пайдо кардааст, амали инњо қатъ мегарданд:
Созишнома дар бораи тартиби маблағгузории фаъолияти муштарак оид ба таҳқиқ ва истифодабарии фазои кайҳонӣ аз 13 ноябри соли 1992;
Протокол дар бораи тасдиқи Низомномаи Шӯрои байнидавлатӣ оид ба кайҳон аз 13 ноябри соли 1992.

Дар шаҳри Остона 2 ноябри соли 2018 дар як нусхаи аслӣ бо забони русӣ тартиб дода шуд. Нусхаи асл дар Кумитаи иҷроияи Иттиҳоди Давлатҳои Мустақил нигоҳ дошта мешавад, ки ба ҳар давлате, ки Созишномаи мазкурро имзо кардааст, нусхаи тасдиқшудаи онро мефиристад.


	Аз ҷониби Ҳукумати
Ҷумҳурии Озарбойҷон

	Аз ҷониби Ҳукумати
Федератсияи Россия


	Аз ҷониби Ҳукумати

Ҷумҳурии Қирғизистон

Украина

